
						Vikikaynak, özgür kütüphane

					

					


					
					
					Bu sayfa istinsah edilmiş
kazan kılbaşı göndermiş elüm günüm çapıldı kara bşaum buñlı oldı dayım aruz taş oguz begleri ile gelsün demiş ben eyitdüm ki 

mere kılbaş kaçankim kazan evin yagma etdürürdi taş oguz begleri ile yagma ederdi begler gelüp kazanı selamlarlardı andan tagılurlardı şimdi suçumuz ne oldıkim bile bulınmaduk mere kavat biz kazana düşmen olduk dedüm emen eydür 

eyü demişsin dedi aruz araya mushaf getürdi eydür 

begler siz ne buyurursız begler eyitdiler 

çün sen düşmen olduñ biz dahı olduk dediler aruz eydür 

deñ emdi and içüñ cemi begler and içdiler senüñ dostuña dost düşmenüñe düşmen dediler aruz hep begleri hilatledi eydür 

begler beryik dahı bizden kız alupdr güyegümüzdür amma kazanuñ ınagıdur gelsün bizi kazanıla barışdursuñ deyelüm aldayalum odamuza getürelüm gelüp bize muti olursa hoş olmazsa ben sakalın dutayım siz kılıç üşürüñ pareleñ dedi aradan beryik gedicek kazan ile işimüz hayır ola dedi kagız yazdılar beryige gönderdiler beryik oasında yigitleri ile yeyüp içüp otururken adam geldi beryige selam verdi beryik aleyk aldı eyitdi 

nedür ol kişi eydür 

hânum bu kagıdı aruz gönderdi deyüp sundı beryik açdı gördikim kerem edüp gelesin bizi kazanıla lutf

